
Anong mga uri ng impormasyon ang aming 
kinokolekta?  
Maaari kaming mangolekta ng ilan sa o lahat ng mga 
sumusunod na impormasyon tungkol sa iyo: ang iyong 
pangalan, address, petsa ng kapanganakan, ilang 
impormasyon sa pananalapi at impormasyon tungkol sa iyong 
kalusugan. Maaari ka rin namin tanungin tungkol sa iyong 
medikal na kasaysayan, mga gamot na maaaring iniinom mo 
at anumang mga problema sa kalusugan na maaaring 
mayroon ka, upang makapagbigay ng mga mahusay na 
serbisyo sa pangangalaga sa kalusugan.  
 
Ano ang ginagawa namin sa impormasyong ito?  
Ginagamit namin ang impormasyon tungkol sa iyo upang 
malaman kung ikaw ay kwalipikadong lumahok sa aming 
programa. Maaari rin itong makatulong sa amin na makagawa 
ng angkop na referral at nakakatulong din ito sa amin sa 
iyong treatment o paggamot. Ang pagprotekta sa iyong 
impormasyon sa kalusugan ay mahalaga sa amin.  
  
Sino pa ang makakakita sa iyong impormasyon?  
Maaari naming ibunyag ang impormasyon tungkol sa iyo sa 
paraan lamang na pinahihintulutan ng batas.  
 
Kapag natanggap na ang enrollment, bibigyan ka ng DMH 
Provider ng kompletong "Notice of Privacy Practices [Abiso 
ng mga Praktis sa Pagka-pribado] (NPP).” Tatanggap ka rin 
ng buong impormasyon tungkol sa iyong lihim na 
impormasyon sa kalusugan na maaari naming kolektahin.  

County of Los Angeles 
Department of Mental Health 

Child, Youth and Family Program Administration 
550 South Vermont Avenue, 4th Floor 

Los Angeles, CA  90020 

Kung mayroon kang mga katanungan o mga inaalala 
tungkol sa iyong mga karapatan sa pagka-pribado, 
mangyaring tawagan ang County of Los Angeles 
Department of Mental Health Patients’ Rights Division sa 
(213) 738-4888.  

Mahalaga sa Amin ang Iyong Pagka-pribado  
Nakasulat sa ibaba ang personal na impormasyon na 

kinokolekta namin sa pamamagitan ng proseso ng referral, 
ang dahilan kung bakit namin kinokolekta ito, at ang 

iyong mga Karapatan sa Pagka-pribado. 

Ano ang Full Service Partnership (FSP) na 
programa para sa mga Bata?  

Ang programa ng FSP ay para sa mga batang 0-15 
taong gulang at sa kanilang mga pamilya na 
maaaring magbenepisyo mula sa, at interesadong 
lumahok sa isang programang idinisenyo upang 
tugunan ang mga pangkalahatang pangangailangan 
ng isang pamilya na may anak (at siguro ang ibang 
mga kapamilya) ay dumaranas ng malaking 
emosyonal, sikolohikal o behavioral na mga 
problema na sumasagabal sa kanilang mabuting 
kalagayan.  

Ano ang pagkakaiba ng FSP para sa mga 
Bata kumpara sa mga serbisyong inaalok 
sa isang klinika sa mental health?  

Ang mga programa ng FSP ay may kakayahang 
magbigay ng iba’t-ibang mga serbisyo bukod pa sa 
mga tradisyunal na outpatient na mga serbisyo sa 
mental health na ibinibigay sa klinika. Ang mga 
lumalahok sa isang programa ng FSP ay 
magkakaroon ng suporta ng isang service provider 
(tagapagbigay ng serbisyo) 24 oras bawat araw, 7 
araw bawat linggo.  

Sino ang kwalipikado?  

Ang isang batang 0-15 na may serious emotional 
disturbance (malubhang problema sa emosyon) 
(SED) na: 

∗ Tinanggal o maaaring tanggalin ng child 
protective services (mga serbisyo sa 
proteksyon ng mga bata) mula sa tahanan;  

∗ May magulang/caregiver na may mental illness 
(sakit sa kaisipan) at/o may problema sa pag-
abuso ng droga; 

∗ May malubhang problema sa pagkilos sa 
paaralan; o   

∗ Nasa isang out-of-home placement at babalik 
sa isang tahanan/komunidad na setting.  

Mga Serbisyo ng Programa ng FSP  

Ang FSP na mga programa ay nagbibigay ng mga 
komprehensibo at intensibong serbisyo sa 
pangkaisipang kalusugan para sa mga bata at sa 
kanilang mga pamilya sa kanilang mga tahanan at 
mga komunidad. Para sa mga bata at sa kanilang 
mga pamilyang nangangailangan ng mga 
serbisyong ito, ang mga sumusunod ay mga 
halimbawa ng mga serbisyo na maaaring 
matanggap mo kung ikaw ay lumalahok sa isang 
programa ng FSP:  

∗ Counseling (pagpapayo) para sa iyong anak 
at mga kapamilya. 

∗ Suporta ng mga táong nagkaroon ng 
karanasan tulad ng sa iyo. 

∗ Transportasyon na magdadala sa iyo at sa 
iyong mga anak kung saan kayo kailangang 
magpunta. 

∗ Tulong sa access sa pangangalaga sa 
kalusugan sa katawan para sa iyong anak at 
mga kapamilya. 

∗ Mga serbisyo sa pamamahay na tutulong sa 
iyong makahanap ng angkop na pamamahay 
para sa iyong pamilya. 

∗ Tulong sa pagkuha ng mga benepisyo sa 
pananalapi at sa kalusugan na karapat-dapat 
makuha ng iyong anak at pamilya. 

∗ Counseling (pagpapayo) at tulong sa abuso 
sa droga at karahasan sa tahanan. 

∗ Ang isang team na dedikadong 
makipagtulungan sa iyong anak at pamilya 
habang pinaplano mo at tinutupad mo ang 
mga layunin ay mahalaga sa iyong 
kalusugan, mabuting kalagayan, kaligtasan, 
at pagiging matatag.  

Interesado ka ba sa mga Serbisyo ng FSP?  

Upang matanggap sa isang programa ng FSP para sa mga 
Bata, ang isang referral ay dapat isumite sa Department of 
Mental Health Impact Unit. Ang referral ay titingnan ng isang 
grupo ng mga kinatawan mula sa Department of Mental 
Health, mga programa ng FSP at iba pang mga propesyonal 
sa serbisyong pantao, tulad ng naaangkop, upang malaman 
kung ito’y kwalipikado. Trabaho ng Impact Unit team ang 
masigurado na ang mga kwalipikadong bata at mga pamilya 
ay tumatanggap ng mga serbisyo ng FSP. Kung mayroon 
kang mga katanungan hinggil sa proseso ng referral o ng 
mga serbisyo sa FSP, mangyaring tawagan ang: 

 

MENTAL HEALTH SERVICES ACT (MHSA) 
(BATAS UKOL SA MGA SERBISYO SA PANGKAISIPANG KALUSUGAN)  
Full Service Partnership para sa Mga Bata  

 

IMPACT UNITS 

o kaya ang Impact Unit sa iyong lugar:  

Antelope Valley  (661) 223-3800 
San Fernando Valley  (213) 738-3076 
San Gabriel Valley  (626) 455-4599 
Metro Los Angeles  (323) 671-2625 
West Los Angeles  (310) 482-6610 
South Central Los Angeles (323) 290-5822 
Southeast Los Angeles (213) 738-2900 
Long Beach/South Bay (562) 435-3037 


